ՀԻՄՆԱՎՈՐՈՒՄ

«ԳՈՒՅՔ ԱՄՐԱՑՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

Համաշխարհային բանկի աջակցությամբ իրականացվող «Առևտրի խթանման և որակի ենթակառուցվածք» վարկային թիվ Վարկ ՀՄ 8390 համաձայնագրի շրջանակներում Նալբանդյան 28 հասցեում գտնվող ՀՀ փոխվարչապետի համակարգման ներքո գործող ծրագրի կառավարման գրասենյակի (ԾԿԳ) համար ձեռք էր բերվել կահույք և սարքավորումներ:
ՀՀ կառավարության 2023 թվականի օգոստոսի 17-ի N 1404-Ա որոշման համաձայն՝ Հայաստանի Հանրապետության սեփականությունը հանդիսացող՝ քաղաք Երևան, Նալբանդյան 28 հասցեում գտնվող վարչական շենքի 331,9 քառ. մետր ընդհանուր մակերեսով (որից 4-րդ հարկից 74 քառ. մետր և 5-րդ հարկից 257,9 քառ. մետր) և 5-րդ հարկից 146,9 քառ. մետր ընդհանուր մակերեսով տարածքները  Հայաստանի Հանրապետության վարչապետի աշխատակազմից հետ են վերցվել և ամրացվել են Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին: 
Հաշվի առնելով վերոգրյալը առաջարկվում է նշված հասցեում գտնվող՝ ՀՀ փոխվարչապետի համակարգման ներքո գործող ծրագրի կառավարման գրասենյակի (ԾԿԳ) համար ձեռքբերված գույքն ու սարքավորումները ամրացնել վարչապետի աշխատակազմին:
[bookmark: _GoBack]«Գույք ամրացնելու մասին» ՀՀ կառավարության որոշման նախագծի ընդունումը Հայաստանի Հանրապետության պետական բյուջեում եկամուտների և ծախսերի ավելացում կամ նվազեցում չի նախատեսվում:
Նախագծի մշակման գործընթացում ներգրավված ինստիտուտները․
Նախագիծը մշակվել է վարչապետի աշխատակազմի կողմից։
         Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ․
Սույն նախագիծը բխում է ՀՀ կառավարության 18.08.2021թ. թիվ 1363-Ա որոշմամբ հաստատված՝ ՀՀ կառավարության 2021-2026 թվականների ծրագրի (այսուհետ՝ Ծրագիր) պահանջներից։ Ծրագրի 6.7 կետով հաստատվել է «Պետական գույքի արդյունավետ կառավարում» բաժինը, որի համաձայն սահմանվել են գույքի արդյունավետ կառավարման, արդյունավետության և գրավչության բարձրացմանը, միասնական բազայի հաշվառմանը, բնակչության սոցիալ-տնտեսական խնդիրների լուծմանն ուղղված մի շարք կատարման ենթակա միջոցառումներ։






